
BASHKIA TIRANË

KËSHILLI BASHKIAK

V E N D I M 

Nr. 41, datë 19.04.2023

“PËR 
LIKUIDIMIN E SHOQËRISË “SUPERBETON” SH.P.K”
Në mbështetje të nenit 8, pika 2, nenit 9, pika l, nënpika 1.1, shkronja “b” dhe nënpika 1.2, shkronja “a” dhe “c”, nenit 54, pika “d”, nenit 55, pikat 3 dhe 6, të ligjit nr. 139/2015, “Për vetëqeverisjen vendore”, të ndryshuar, të nenit 81, paragrafi 3, pika “ç”, neneve 190 deri në 205 të ligjit nr. 9901, datë 14.04.2008, “Për tregtarët dhe shoqëritë tregtare”, të ndryshuar, ligjit nr. 9723, datë 3.5.2007 “Për regjistrimin e biznesit”, të ndryshuar, ligjit nr. 8744,  datë  22.2.2001, “Për  transferimin  e  pronave të  paluajtshme  publike  të  shtetit  në  njësitë  e  qeverisjes  vendore”, të ndryshuar, vendimit nr. 364, datë 26.4.2017 të Këshillit të Ministrave “Për transferimin e pronësisë së 30 për qind të kuotave të shoqërisë “SUPERBETON”, sh.p.k., Tiranë, nga Ministria e Zhvillimit Ekonomik, Turizmit, Tregtisë dhe Sipërmarrjes Bashkisë Tiranë, vendimit nr. 533, datë 22.9.2021, të Këshillit të Ministrave “Për shpronësimin për interes publik, në funksion të procesit të rindërtimit për zhvillimin e zonës  së re, në përputhje me planin e detyruar vendor, përmes kompensimit me shkëmbim, për të gjitha pasuritë që preken nga realizimi i projektit “Për zonën e re për zhvillim në Njësitë Administrative 4 dhe 8, zona ‘5 maji’, Bashkia Tiranë”, si edhe në vijim të memos nr.8572/3 prot., datë 07.04.20203, të Drejtorisë së Përgjithshme të Menaxhimit Financiar, me propozim të kryetarit të Bashkisë, Këshilli Bashkiak,
V E N D O S I:

1. Autorizimin e kryetarit të Bashkisë apo personin e deleguar prej tij, si përfaqësues të bashkisë Tiranë në mbledhjen e asamblesë së përgjithshme të ortakëve të shoqërisë “Superbeton” shpk, për sa i përket diskutimit dhe ndjekjen e procedurave për likuidimin e kësaj shoqërie, sipas parashikimeve të ligjit nr. 9901, datë 14.04.2008 “Për tregtarët dhe shoqëritë tregtare”, të ndryshuar.
2. Kryetari i bashkisë apo personi i autorizuar prej tij, gëzojnë tagrat e plotë ligjor për të vendosur dhe vepruar në asamblenë e ortakëve në përputhje me procedurat e parashikuara për likuidimin e shoqërive tregtare me përgjegjësi të kufizuar.
3. Ngarkohen kryetari i Bashkisë dhe Drejtoria e Përgjithshme e Menaxhimit Financiar për zbatimin e këtij vendimi.
Ky vendim hyn në fuqi sipas përcaktimeve të pikës 6, të nenit 55, të ligjit nr. 139/2015, “Për vetëqeverisjen vendore”, të ndryshuar.  

